
CANTO




Ma lassamole ire à la bon hora

E parlammo no poco de Cenzullo,

Che la lettera havie de la Signora,

E disse, ahime so cuotto co no vullo

E no iuorno me pare onne meza ora,

Che siamo nzembra, e non nce vega nullo,

Pe fare co le iedeta lo cunto

De quante vote m’haie co s’uocchie punto.



E ieze de corzera à lo Segnore

Patrone de la bella Pretiosa,

E le decette, lo svisciolato ammore

Porto à sta toa Zitella vroccolosa,

E ped ella aggio mo no crepacore,

Che ne pozzo morire, e non è cosa

Ca vago (arrasso sia) co lo Demmonio,

Perzò facimmo mò sto matremmonio.



Lo patrone ch’havea buono ioditio,

E sapea ca lo Munno era mbrogliato,

E de chelle foiute havette nnitio

Subeto se fù bello contentato,

E chiammanno essa co Nota Prabitio

Se concrudette lla lo parentato,

E s’appontaie che pò l’auta semmana,

S’abbassasse, e corresse la quintana.



Ma mentre se conzerta pe la danza

Tornammo à chelle che se ne foiero

Pe farele vassalle à Rè de Franza,

Hora chi penzaria si done iero,

Chi ieze à la Chiazzetta, e chi pe stanza

Pigliaie la Caglientescia, ò lo Quartiero

Vasta ca pe lo primmo carnevale

Vutte iero à morire à lo spetale.




Ma

